
JalandharAshtakam

జలన్ధరాష్టకమ్ 

శ్రీమచ్ఛఙ్కరపాదమద్మయుగలం  నత్వాఽఽత్మదీపం ముదా
విద్యాద్యాఖిలనాకపైరపి  సదా సేవ్యం మనోరఞ్జనమ్  ।

యత్పాఠశ్రవణానురక్తహృదయః  సద్యోఽమృతం యాతి వై
తచ్ఛ్రీనథజలన్ధరాష్టకమిదం   వక్ష్యే సదా శమ్ప్రదమ్ ॥ ౧॥

శ్రీ నాథాయ నమః ॥
కటాక్షిపాతేన భవన్తీమేఽస్య యచ్ఛక్తితో వై స్థితిపాలనాశాః  ।
శ్రీమానరాజ్ఞార్చితపాదపీఠం   వన్దేఽన్వహస్తం  కకరానతేన ॥ ౨॥ శ్రీనాథ  ॥
యస్యామలాజనసదఃసు యశోవిగీతిః

యస్తాం శ‍ృణోతి స జనః శివమేతి తూర్ణమ్  ।
తేన ప్రజార్తిహనృపేణ  విశుద్ధధామ్నా

ధ్యాతా సదాకృతిరహం భవభీర్నతోఽస్మి ॥ ౩॥ శివ శివ
గాయన్తి యం శ్రుతిముఖాః  పరిహృత్య శేషం

ధ్యాయన్తియోగిషు వరాశ్చ నిరూఢమార్గాః  ।
నాసాన్తదేశకృతదష్టయ  ఊద్విజన్తోఽ-

న్యోన్యప్రభాషణభయాద్భవభీర్నతోఽస్మి  ॥ ౪॥
త్వత్పాదకల్పతరుమూలనిసేవకోఽహం

తాపత్రయేణ  పిహతః శరణాగతోఽస్మి ।
కృత్యాత్మనాం చ సుకృతీ ను కదా భవేయం

శ్రీనాథ  పాహి భగవన్ భవభీర్నతోఽస్మి ॥ ౫॥
ఏనాంసి సర్వాణి లయం ప్రయాన్తి  యన్నామకీర్తేః పురుషస్య నిత్యమ్ ।
విద్యోదయే భ్రాన్తిరివారిషట్కం   నివారయాహిం భవభీర్నతోఽస్మి ॥ ౬॥
పురాఽస్య సాక్షిన్ బహవోఽపియోగినో గత్తాః స్వరూపం త్వయి ధారితాసవః ।
భవప్రవాహే  పతితం తథాపి మాం సముద్ధర  తం భవభీర్నతోఽస్మ్యహమ్ ॥ ౭॥
సర్వాధారమనారమ్భం సమం సర్వత్ర వై స్థితమ్  ।

తం ధ్యాత్వా ముచ్యతే తూర్ణం  నాన్యైః  కృత్యైః  కదాచన ॥ ఇతి
మనో నివేశ్య త్వయి సిద్ధిమాప్నుయామితీచ్ఛితం  పూరయ మే కిల ప్రభో  ।
యాపఙ్కజాఙ్ఘ్రిం  భజతాం వివేకినాం కుతో న్వరిష్ఠా భవభీర్నతోఽస్మ్యహమ్ ॥ ౮॥
యః శ్రీనాథజలన్ధరాష్టకమిదం    భక్త్యా పఠేదన్వహః

సోఽరిష్టారిచమూపమూర్ధని   పదం న్యస్యాటతీవార్భకః ।
విద్వద్భిః పరిసేవితం ప్రతిదినం  సంయోగమార్గేషుభిః

తచ్ఛ్రీమఙ్గలమాతనోత్వలమితి  ప్రాన్తం   గతం తత్సతామ్ ॥ ౯॥
శ్రీనాథాయ  నమః । శివాయ నమః ॥
ప్రాతరుత్థాయ  యో భక్త్యా శ్రీనాథాష్టకముత్తమమ్   ।
పఠేద్వా శ‍ృణుయాన్నిత్యం స నరో ముక్తిభాగ్భవేత్ ॥ ౧౦॥
ఇతి శ్రీజలన్ధరాష్టకం    స్తోత్రం  సమ్పూర్ణమ్  ॥ శ్రీనాథాయ  నమః ॥

